
Nola egin bat ikastetxe edo erakunde 

batekin  

 

Hasteko, sakatu menu zabalgarrian zure izenaren ondoan eta aukeratu Nire 

profila/My profile atala. Atal honen barruan zaudela, 

Erakundeak/Organisations agertzen den zatiraino jaitsi behar duzu, eta Gehitu 

erakundea/Add organisation atala hautatu, hurrengo irudian ageri den bezala. 

Atal honetan zaudela, osatu bat egin nahi duzun ikastetxe edo erakundearen 

datuak, ikasleen adina, interesatzen zaizkizun irakasgaiak edo ikastetxean izango 

duzun rola. 

OHARRA: eTwinning-en aldez aurretik erregistratu ez bazara, Bidali/Submit 

sakatzean, plataformaren baldintzak onartzen dituzula eta bat egin nahi duzula 

adierazteko eskatuko zaizu. Aurretik eTwinning-en erregistratu bazara, ez zaizu 

urrats hori agertuko. Onartu eta prozesua amaitu ondoren, zure profilean agertuko 

zaizu, honela: 

Nola ezeztatu ikastetxe edo erakunde 

batekiko lotura  

Ikastetxe edo erakunde berri bat erregistratzean bezala, zure ESEP kontutik sartu 

behar duzu Nire profila/My profile atalera. Bertan zaudela, hautatu zer 

ikastetxerekiko lotura ezeztatu nahi duzun eta, goiko eskuineko izkinan agertzen 

diren hiru puntuetan, Erakundea utzi/Leave organisation aukera sakatu behar 

duzu. 

OHARRA: Lehenetsi gisa markatu/Set default aukera ere erabil dezakezu 

ikastetxe hori lehenetsitako zentro gisa aukeratzeko (profilean sartzean agertzen 

den aukera nagusia). Eskaintzen den hirugarren aukera Profila editatu/Edit role 

da, eta ikastetxean aurretik hautatutako rola aldatu nahi duzunean erabili ahal 

izango duzu (adibidez, Irakasle/Teacher rola aldatu eta Zuzendari/Head 

teacher edo Aholkulari pedagogiko/Pedagogical adviser jarri).  

Azkenik, zure profilean Erakundeak/Organisations atala ikus dezakezu berriro, 

eta bertan egiaztatu ahal izango duzu aurrez hautatutako zentroarekiko lotura 

ezereztu duzula. 

 

 


